
Utoqqalinersiaqarneq pillugu Inatsisartut inatsisaata 

allanngortinneqarnissaa pillugu Inatsisartut inatsisissaattut 

siunnersuut, aamma siusinaartumik pensionisiat pillugit Inatsisartut 

inatsisaata allanngortinneqarnissaanut siunnersuut 

(Utoqqalinersiaqartunut utoqqalinersiat toqqammaviusut 

qaffanneqarneri, utoqqalinersiat qaffasinnerpaat qaffanneqarneri 

aamma ilanngaassinnginnermi aningaasat tigummiinnagassat 

qaffanneqarneri) 

(Isumaginninnermut, Suliffeqarnermut Nunamullu Namminermut 

Naalakkersuisoq) 

Inuit Ataqatigiit , utoqqartatta , siusinnartumillu pensionisialli aningaasatigut 

atugarisaasa pitsaasunissannut sulinissaq anguniarparput. Suliallu 

aallartinnerani alloriarnermut siullermut sulineq, ugguuna siunnersuutikkut  

aallartippoq.  

Siunnersuutikkut tunngaviusumik utoqqalinersiat ukiumut 64. 239kr.-miit, 

ukiumut 73. 239 kr-nut qaffariassapput. 

Siusinaarlunilu pensionini 118.68 kr-miit. 124.340 kr-mut qaffassallutik. 

Siunnersuut Aningaasanut Inatsimmut 2022-mut partiit 4-maallutik 

isumaqatigiisutaasa ilaanniippoq. 

Isumaqatigiissummili aamma ilaatinneqarpoq , utoqqarnut susassaqarfimmi 

piffissaq ungasinnerusoq ataqatigiisumillu  politikki eqqarsaatigalugu 

isigineqarnissaa. 

2022-p ingerlanerani Naalakkersusiut Utoqqarnut Periusissiamik 

saqqumiissapput. 

Tassuunatigullu utoqqaat assigiinngitsutigut atugarisaat pilersaarusiukkamik 

sulissutiginissaat anguniarneqassaaq. 

Isumaqatigiisummittaaq ersarisarparput, Utoqqalinersiiat, Siusinaartumillu 

pensioisita qaffaanneri, ineqarnermut tapinut kalluaaqqaartussaammat. 

Taammaammat Inatsisit allanngortinneqartussat 2022-mi qulaajarneqarnissaat 

pisussangortinneqarpoq.  

Inuit Ataqatigiit utoqqartattat tunnagviusumik pisartagaasa , Nunanut 

Avannarlernut naleqqussarneqarnissaat anguniarparput. Utoqqartagut 

Nunatsinni inuiaqatigiini pisuusutaallutik, peqataallutik, aaliangeeqataallutillu 

inoqataanissaat pisariqartippagut. Meerartagut aataa-aanaakkoqarlutik, 

aataqqii-aanaqqeeqarlutik perutikkusuppagut. Ilisimagatsigumi 

utoqqartaqarluni meeraq perortoq toqqissisimanermik tunineqartartoq. 

Utoqqartagut uummammik pisumik Inuit Ataqatigiinnit qutsavigaavut. 

 

 

 

 

 

 

  

 



 
 

 

 


